Ա Մ Փ Ո Փ Ա Թ Ե Ր Թ
[bookmark: _GoBack]«ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Ներքին գործերի նախարարություն
	14.06.2023թ.

	
	43/21/74066-23

	Նախագծերի վերաբերյալ դիտողություններ և առաջարկություններ չկան:
	Ընդունվել է




	2. Արդարադատության նախարարություն

	15.06.2023թ.

	
	01/14.1/29437-2023

	1. «Պետական տուրքի գծով արտոնություն սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) նախաբանում որպես քննարկվող իրավական ակտի ընդունման իրավական հիմք հղում է կատարված նաև «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետին: Այս առումով հարկ է անդրադառնալ հիշյալ կետի իրավական բովանդակությանը, մասնավորապես՝ նկատի ունենալ, որ համաձայն վերջինիս դրույթների՝ պահուստային ֆոնդից հատկացումները կատարվում են կառավարության որոշումների հիման վրա: Հիշյալ կարգավորումից պարզ է դառնում, որ «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետը հանդիսանում է լիազորող նորմ պահուստային ֆոնդից հատկացումներ նախատեսող իրավական ակտի համար, մինչդեռ ներկայացված նախագիծը վերաբերում է արտոնությունների տրամադրմանը։ Ուստի առաջարկում ենք Նախագիծ 1-ի նախաբանից հանել «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետին կատարված հղումը: Սույն դիտողությունը բխում է «Նորմատիվ իրավական ակտերի մասին»  օրենքի 13-րդ հոդվածի 1-ին մասի պահանջից:
	2. Նախագիծ 1-ի դրույթների համաձայն՝ պետական տուրքի գծով սահմանվող  արտոնությունը վերաբերելու է Ամերիկայի Միացյալ Նահանգների դիվանագիտական ներկայացուցչության դիվանագիտական անձնակազմին: Այս առումով անհրաժեշտ է հստակեցնել դիվանագիտական անձնակազմի շրջանակը՝ սահմանելով, թե ովքեր են ներառվելու վերջինիս կազմում: 
	Բացի այդ, նկատի ունենալ նաև, որ  Նախագիծ 1-ի 3-րդ կետի 1-ին ենթակետում կիրառված է  «աշխատակիցներ» տերմինը: Այս առումով Նախագիծ 1-ի դրույթները պետք է վերանայել՝ միևնույն միտքն արտահայտելիս կիրառելով միևնույն տերմինները՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Նույն դիտողությունը վերաբերում է նաև Նախագծից բխող՝ «Հայաստանի Հանրապետության կառավարության 2020 թվականի մարտի 26-ի N 385-Ն որոշման  մեջ լրացում կատարելու մասին Հայաստանի Հանրապետության կառավարության որոշման նախագծի 1-ին կետով նախատեսվող լրացմանը, որի մեջ կիրառվում են «Հայաստանի Հանրապետությունում Ամերիկայի Միացյալ Նահանգների դիվանագիտական ներկայացուցչության աշխատակիցներ բառերը:
	3. Նախագիծ 1-ի 2-րդ և 3-րդ կետերում անհրաժեշտ է հստակեցնել Հայաստանի Հանրապետության ներքին գործերի և արտաքին գործերի նախարարներին տրվող հանձնարարականների կատարման ժամկետների մեկնարկին վերաբերող դրույթները, մասնավորապես՝ հիշյալ կետերում «նախարարին» բառերից հետո լրացնել «սույն որոշումն ուժի մեջ մտնելուց հետո» բառերը՝ որպիսի պայմաններում առավել հստակ կլինի, թե վերջիններիս կողմից կատարման ենթակա հանձնարարականները ինչ ժամկետից է հաշվարկվելու:
	











4. Նախագիծ 1-ի 3-րդ կետի 2-րդ ենթակետում «պետական տուրքի վճարումից ազատված վարորդական իրավունքի վկայական ստանալու համար նախատեսված պետական տուրքի գումարների փոխարեն» ձևակերպման բովանդակային միտքը խմբագրման և առավել հստակ նշման կարիք ունի՝ նկատի ունենալով, որ միանշանակ չի ընկալվում:
	



5. Նախագիծ 1-ի հիմնավորման 4-րդ կետի առնչությամբ հարկ է նկատել, որ Ամերիկայի Միացյալ Նահանգների դիվանագիտական ներկայացուցչության դիվանագիտական անձնակազմի համար պետական տուրքի վճարման գծով սահմանվող արտոնության արդյունքում վերջիններիս տրվող վարորդական վկայականների համար անհրաժեշտ պետական տուրքը վճարվելու է Կառավարության կողմից: Այս առումով պարզ չէ, թե պետական բյուջեում վերոնշյալ կարգավորումից բխող ինչ ծավալի փոփոխություններ են առաջանալու և արդյոք վերջիններս հանդիսանալու են էական ծախսեր՝ նկատի ունենալով, որ Կառավարության 2021 թվականի փետրվարի 25-ի թիվ 252-Լ որոշմամբ հաստատված հավելվածի 20-րդ կետի 2-րդ ենթակետի պահանջից ելնելով հիմնավորման մեջ ի թիվս այլնի, ներառվում  է նաև տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին: Այս համատեքստում, եթե  Նախագիծ 1-ով առաջարկվող կարգավորումները հանգեցնելու են էական ֆինանսական փոփոխությունների, ապա դրանք պետք է արտացոլվեն հիմնավորման համապատասխան կետում՝ որպիսի պայմաններում հնարավոր կլինի ստանալու տեղեկատվություն պետական բյուջեից ակնկալվող ծախսերի վերաբերյալ:
	1. Չի ընդունվել,
քանի որ «Պետական տուրքի գծով արտոնություն սահմանելու մասին» ՀՀ կառավարության որոշման նախագծի 3-րդ կետի 2-րդ ենթակետով յուրաքանչյուր եռամսյակ կառավարություն է ներկայացվելու առաջարկություն՝ տվյալ տարվա պետական բյուջեով նախատեսված կառավարության պահուստային ֆոնդից այդ առաջարկության մեջ նշված գումարի չափով արտաքին գործերի նախարարությանը պետական տուրքի վճարումից ազատված վարորդական իրավունքի վկայական ստանալու համար նախատեսված պետական տուրքի գումարների փոխարեն պետական բյուջե վճարելու նպատակով գումար հատկացնելու վերաբերյալ:


2. Ընդունվել է
 «Դիվանագիտական կապերի մասին Վիեննայի կոնվենցիայով սահմանված է, որ «դիվանագիտական անձնակազմի անդամներ» են հանդիսանում ներկայացուցչության անձնակազմի այն անդամները, որոնք ունեն դիվանագիտական աստիճան:


Նախագծերում կատարվել է շտկում՝ «աշխատակիցներ» բառը փոխարինվել է «դիվանագիտական անձնակազմ բառերով:











3. Ընդունվել է մասամբ
«սույն որոշումն ուժի մեջ մտնելուց հետո» բառերը լրացվել է միայն նախագծի 2-րդ կետում՝ ՆԳ նախարարի կողմից պետական տուրքի չափի մասին տեղեկատվությունը ԱԳ նախարարություն ներկայացնելիս ժամկետի մեկնարկի հստակեցման նպատակով:
Մյուս կետերում չի նշվել առաջարկվող դրույթը, քանի որ նախագծի 4-րդ կետով արդեն իսկ սահմանվել է, որ այն ուժի մեջ է մտնում պաշտոնական հրապարակմանը հաջորդող օրվանից, հետևաբար, հասկանալի է, որ նախագծի 1-ին և 3-րդ կետերով նախատեսված գործողությունը իրականացվելու է որոշումն ուժի մեջ մտնելուց հետո:

4.Չի ընդունվել
Նախագծում հստակ նշված է, որ ԱԳՆ-ին գումար է հատկացվելու պետտուրքի վճարումից ազատված վարորդական վկայական ստանալու համար նախատեսված պետական տուրքի գումարների փոխարեն:
 Այլ ձևակերպում նշել հնարավոր չէ, քանի որ որևէ տարընկալում չենք տեսնում նշված ձևակերպման մեջ:

5. Չի ընդունվել
Պետտուրքի վճարման չափը կախված է վարորդական վկայական ստանալու համար դիմող անձանց քանակից, հետևաբար հստակ թիվ նշել հնարավոր չէ: Այնուամենայնիվ, այն պետական բյուջեում էական փոփոխությունների չի հանգեցնելու, ինչի մասին հիմնավորման 4-րդ կետում արդեն իսկ նշվել է:













	3. Պետական եկամուտների կոմիտե
	16.06.2023թ.

	
	01/3-4/36419-2023

	Նախագծերի վերաբերյալ դիտողություններ և առաջարկություններ չկան:
	Ընդունվել է


	4. Ֆինանսների նախարարություն
	16.06.2023թ.

	
	01/2-3/12075-2023

	1. Առաջարկում ենք հստակեցնել և միմյանց հետ համապատասխանեցնել «Պետական տուրքի գծով արտոնություն սահմանելու մասին ՀՀ կառավարության որոշման նախագծի 2-րդ և 3-րդ կետերով նախատեսված տվյալների փոխանակման ժամկետները, ինչպես նաև քննարկել փոխհատուցման ենթակա պետական տուրքի գումարը ՀՀ կառավարության պահուստային ֆոնդի միջոցների հաշվին հատուցելու մասին ՀՀ կառավարության որոշման նախագիծը յուրաքանչյուր եռամսյակի ավարտից հետո շրջանառելու փոխարեն` տարեկան մեկ անգամ կամ յուրաքանչյուր կիսամյակի ավարտից հետո շրջանառելու հնարավորության հարցը:
Միաժամանակ, առաջարկում ենք նույն նախագծի 3-րդ կետի 2-րդ ենթակետից հանել «այդ առաջարկության մեջ նշված գումարի չափով» բառերը:

	1. Ընդունվել է
Նախագծի 2-րդ կետում «յուրաքանչյուր տարվա դեկտեմբերի 10-ը բառերը փոխարինվել է «սույն որոշումն ուժի մեջ մտնելուց հետո՝ յուրաքանչյուր եռամսյակին հաջորդող ամսվա 5-ը բառերով:







	5. Արդարադատության նախարարության
պետական փորձագիտական եզրակացություն

	22.06.2023թ.

	
	27.4/30416-2023

	«Պետական տուրքի գծով արտոնություն սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
	Նախագծի 2-րդ կետի համաձայն՝ «Հայաստանի Հանրապետության ներքին գործերի նախարարին՝ սույն որոշումն ուժի մեջ մտնելուց հետո՝ յուրաքանչյուր եռամսյակին հաջորդող ամսվա 5-ը Հայաստանի Հանրապետության արտաքին գործերի նախարարության պետական արարողակարգի ծառայություն ներկայացնել տեղեկատվություն սույն որոշման 1-ին կետում նշված պետական տուրքի չափի մասին:»:
	Այս առումով անհրաժեշտ է հստակեցնել՝  նշված տեղեկատվությունը ներկայացվում է յուրաքանչյուր եռամսյակին հաջորդող ամսվա 5-ին, թե մինչև ամսվա 5-ը ներառյալ:
	
	Ընդունվել է
Նախագիծը լրամշակվել է






